
Na osnovu člana 59. stav (1) tačka d) Zakona o visokom obrazovanju ("Sl.novine TK" br.8/08, 11/09, 12/09, 
13/12, 16/13, 7/14 i 8/14), a u vezi sa članom 126. istog Zakona i člana 74. stav (1) tačka 2) Statuta 
Univerziteta u Tuzli (Drugi Prečišćeni tekst) Senat Univerziteta u Tuzli na sjednici održanoj 17.02.2016. 
godine donio je

O D L U K U
o izmjenama i dopunama Pravila studiranja na drugom ciklusu studija

na Univerzitetu u Tuzli

Član 1.
U Pravilima studiranja na drugom ciklusu studija na Univerzitetu u Tuzli (Prečišćen tekst) br.03-8435-3.3/13 
od 6.11.2013. godine, iza člana 13. dodaju se članovi 13-a, 13-b i 13-c koji glase:

13-a
„Organizacijom drugog ciklusa studija rukovodi Voditelj drugog ciklusa studija kojeg, na prijedlog dekana 
bira i razrješava NNV/UNV fakulteta/ADU.
Mandat voditelja drugog ciklusa studija  traje 2 (dvije) akademske godine.
Voditelj drugog ciklusa studija, u toku trajanja svog mandata, obavlja poslove iz svoje nadležnosti za sve 
generacije studenata upisane na drugi ciklus studija, kao i studente postdiplomskog studija upisane po 
odredbama ranijih propisa.

13-b
Voditelj drugog ciklusa studija obavlja sljedeće poslove:

• pomaže dekanu u njegovom radu;
• ostvaruje potrebnu saradnju sa prodekanima fakulteta/ADU, Uredom za nastavu i studentska 

pitanja, te drugim organizacionim i podorganizacionim jedinicama;
• rukovodi i predsjedava sjednicama Odbora drugog ciklusa studija na fakultetu/ADU
• učestvuje u pripremi sjednica NNV/UNV-a;
• učestvuje u realizaciji odluka NNV/UNV-a i Senata koje su u vezi sa nastavnim procesom 

drugog ciklusa studija na fakultetu/ADU;
• definiše smjernice za upisnu politiku na drugi ciklus studija;
• u saradnji sa prodekanom za nastavu i studentska pitanja predlaže plan realizacije nastave na 

drugom ciklusu studija;
• u saradnji sa prodekanom za nastavu i studentska pitanja utvrđuje raspored predavanja, te 

raspored ispitnih termina, odnosno raspored provjera znanja studenata drugog ciklusa studija;
• prati realizaciju izvođenja nastave i održavanja ispitnih termina i podnosi dekanu mjesečni 

izvještaj;
• izrađuje i podnosi NNV/UNV-u Analizu prolaznosti studenata nakon svakog ispitnog roka i na

kraju akademske godine;
• najmanje jednom godišnje podnosi izvještaj o svom radu NNV/UNV-u i dekanu;
• obavlja i druge poslove iz djelokruga svog rada, po nalogu dekana.

Voditelj drugog ciklusa studija za svoj rad odgovoran je dekanu i NNV/UNV fakulteta/Akademije.
13-c

U slučaju da ne bude izabran voditelj drugog ciklusa studija, poslove organizacije drugog ciklusa studija 
obavlja prodekan za naučnoistraživački rad fakulteta/Akademije.“

Član 2.
Iza člana 28. dodaje se novi član 28-1, koji glasi:
„Voditeljima drugog ciklusa studija koji su imenovani prije stupanja na snagu ove Odluke, mandat traje do 
kraja ak.2016/17.godine.“

Član 3.
Ova Odluka stupa na snagu danom donošenja.

